
　〈營都城之外設大敎塲操演武備又以河南山東大寧中都四都司官軍輪聚京師歲敎月練無事足以壯國〉

　〈威有警足以禦外侮眞得居重馭輕之宜矣厥後天下氶平兵務漸弛正統巳巳秋北狄侵海幾危宗社景泰〉

　〈初兵部尙書于謙乃于三大營中挑選精銳者分立十營國練是爲團營體統尊嚴條敎明肅四方有警或用〉

　〈一營二營三營以次挨撥而行不用臨期挑選其選剩不堪者退囘原管謂之老家天順初年罷之成化初年〉

　〈復置後增爲十二團營分布益嚴我武益張于時一有警報大軍一出四方懾服嗣後因陋就𥳑𡸁四十年而〉

　〈戎馬日耗士卒之殷實者出錢包新而其名徒存貧難者飢寒困苦而其形徒在衣裳襤褸氣息奄奄平居且〉

　〈不能自存安能爲國以捍禦百戰之虜哉每遇有警欲撥一二萬之兵未免各營通行挑選再欲選撥一二萬〉

　〈恆以不足數爲慮是團營與老家無異矣夫兵以衛民民以養軍今各管官軍月支米八萬一千五百有餘石〉

　〈以一歲計之該食米九十七萬八千餘石是皆百姓膏血之餘也及選用戰兵求二三萬而不足當事者豈不〉

　〈爲之寒心哉至于統兵將官亦皆臨期選用將不知兵兵不知將遲慢日月旋置軍裝將官巴至關口士卒廩〉

　〈在京城都人相傳爲笑日是不堪用徒費芻粮也中外皆知京軍爲不足用正德年閒山東北直𨽾羣盜縱横〉

　〈乃調宣大陝西遼東邊兵征之踰年始得平定是豈強幹弱枝之意哉幸而其時三邊無警假使夷狄外侵邊〉

　〈兵不可掣調則內盜將置之不問乎啟邊人輕視中源之心不可聞于四夷不可訓千後世沛優恤之恩禁侵削之〉

　〈害嚴役占之條痛革宿弊修復舊規使耳目一新精彩亡變所以壯國家之元氣而延生民之命脉庶幾在此〉

　〈也按此䟽言一代京營沿革利病曉然歲費百萬粮芻而〉

　〈緩急一無所用言京營而天下可知矣愚嘗謂有兵若此不如無之兵而無用曷若巳之而識者猶憂軍伍之〉

　〈不充每司府州縣各置清軍官而歲差御史督之亦弗思甚矣觀近時事益可徵近浙西寇作　朝廷徵各省〉

　〈兵討之而置中外四十五衛兵于不齒惟議調湖廣之苗兵廣西之狼兵與夫召募山東之鎗手河南廣東之〉

　〈新兵而巳嗚呼衛兵無用曷若去之奈何猶朘民膏血以養此無用之物爲耶故愚以爲不若罷軍勿清停清〉

　〈軍官勿置勿差任其消耗而從事于隨圖里編民壯之制以倣寓兵于農斯爲更化善治可久可繼夫治國猶〉

--

　〈治家也治家者必畜猶以捕鼠畜犬以呔盜常也今八家苟畜猶不捕鼠犬不吠盜則汲汲然思易之矣嗚呼〉

　〈謀國者察此思過半矣〉

張璁䟽請各省鄉舉俱照兩京例命京官往試京闈分考

亦用甲科以羅眞才從之○李福達獄平賜璁二品服金

束帶及入閣賜玉帶銀圖書二日忠良貞一曰繩愆糾繆

楊一清曰耆德中正曰繩愆紏違翟鑾曰清謹學士繩愆

輔德桂萼曰忠誠靜愼繩愆匡違各銀圖書○詹事霍韜

陳數事一言洪武中令天下多栽桑棗今六軍萬姓仰食

江南萬一漕河遷徙南土災荒將安仰給必興治北方水

利勸課晨民栽種桑棗此今日急務也一言永樂中貪寶

濂局錢農器給山東被兵之民今若能查覈兵伴招集逃

用給以農器使耕邊地則數年後可盡闢也一言農桑爲

衣食之原請勑廵按督守令用心勸課一請于陂塘湖堰

可蓄可洩者皆因地修濬旣可利水以灌農畆且亦可分

殺河勢不致横澁一言內外軍軄軄掌載有定額今陞授

漸多乞勑兵部查覈其數一言洪武中軍軄子弟年至二

十方許比試襲軄初試不中者食半俸再試不中者降充

軍制雖世襲最嚴考選乃今悉賂權貴雖乳臭小兒無不

中者乞嚴納賄之禁舉止試之實一言成祖旣平交趾問

陞賞孰便夏原吉曰賞費于一時有限陞費于後日無窮

